
					Kaca puniki kavalidasi
hormatin. Agamaku ya agamaku, agamamu ya agamamu. Nanging yen ngomongang indik Tuhan, dadike iraga ngomong Tuhan-Ku ya Tuhanku, Tuhan-Mu ya Tuhanmu? Yening manut ajaran Hindu, Tuhan ento maha tunggal, TUHAN SERU SEKALIAN ALAM ane ngadakang jagate lan sa isinne makejang saha peradaban manut desa, kala, patra. Ngawit makudang ribu tahun makelonne Hyang Widhi nurunang wahyu ane katerima teken para awatara, bagawan, lan guru suci. Sayan makelo sayan luntur ajaran dharmane karusak olih adharma. Liu manusane nafsirang wahyu suci Tuhan manut dewekne padidi. Ento awananne metu sekte, aliran utawi sempalan agamane manut para pendeta lan ulamanne suang-suang. Yening nganti ada kabatilan, manusane tan manut tata kramaning Dharma, Hyang Widhi sinah nedunang wahyu sucinne liwat manusa suci ane lakar nurunang Agama baru upamanne Agama Budha, Kong Hu Chu, Shinto, Kristen, Islam, di panegarane ane paradabanne rusak, jahiliah. Nanging ajaran Agamane tetep asalne uli Tuhan Yang Maha Esa, Hyang Widhi, Thian, Allah, Gusti Sang Maha Kuasa, Nenek Kaji Sak Kuasa, Sang Maha Agung,...sakasidan manusane ngucapang," kenten pasaurne Gusti Ngurah.

"Oooh kenten? Dadinne ane ngawenang agamane malenan yapin asalne patuh uli Allah Sang Maha Kasih tuah waktu lan tongos agamane turun malenan, kenten?"

"Aa, ada buin ane madan patra utawi kabudayaan. Sayan tegeh kabudayane sayan alus tingkah polah manusanne, sayan suci bresih manah lan pitresnanne teken sesamaning manusa minakadi sarwa mauripe, ane ngawenang sor lan luhur peradabane. Nanging sasuduk lan ulang agamane tetep patuh tuah bakti teken Widhi utawi Allah."

Gusti Ngurah lan rabinne masih mepes matakon indik tata laksanan agama Kristene teken Meina ane maan didikan agama uli cerik di panti

